
Umsögn Akureyrarbæjar vegna skýrslu átakshóps sex ráðuneyta um úrbætur í innviðum. 

 

 

Flugvallarframkvæmdir:   Akureyrarbær fagnar því að farið verði í eftirfarandi framkvæmdir á 

árunum 2020-2023:  Yfirborðsviðhald brauta og hlaða, byggingar og búnað og ýmis leiðsögutæki og 

þessu til viðbótar, síðan að skýrslan var gefin út, hefur bæst við frekari uppbygging við bæði 

flughlað og flugstöð og er það mikið fagnaðarefni. Akureyrarbær leggur mjög mikla áherslu á að 

uppbygging flughlaða og flugstöðvar verði kláruð og áfram verði unnið að vinnu við NRP AR aðflug 

úr suðri og að Egnos aðflugskerfinu sem er grunnur þess að að styrkja svæðið enn frekar.   

 

Akureyrarbær vill líka leggja áherslu á mál sem tengir saman flugvöllinn og raforkuöryggi og mun 

hafa mikil áhrif á lendingargæði Akureyrarflugvallar.  Til þess að ná fram þessum gæðum þarf 

Landsnet að leggja tvöfalt strengsett frá Rangárvöllum og að Bíldsárskarði en allt á þeirri leið 

réttlætir að um jarðstreng verði að ræða þ.e. þéttbýli, fólksvangur og flugvöllur.  Með því að hafa 

tvöfalt strengsett er vegið upp á móti flutningsgetu loftlínunnar og þar sem ekki er gert ráð fyrir að 

flutningsgeta strengsins verði að fullu nýtt í upphafi leggur Akureyrarbæ til að Landnet tengi gömlu 

byggðalínuna inn á annað strengsettið á Rangárvöllum og að Bíldsárskarði en hitt strengsettið verði 

notað fyrir Hólasandslínu 3. Sá hluti byggðalínunnar sem verður óvirkur með þessu verði tekinn 

niður á þessum kafla sunnan Akureyrarflugvallar og er þá einungis ein lína eftir þar þ.e. Laxárlína 

sem mun fara eftir að Hólasandslína 3 kemur í gagnið. 

 

 

 

Hafnarframkvæmdir: Akureyrarbær bendir á að í aðgerðaráætlunina vantar framkvæmdir við 

hafnarmannvirki í Hrísey þ.e. bæði er kemur að viðgerð á ferjubryggjunni og uppsetningu á 

flotbryggju. Það sama gildir um Dysnes og veg að væntanlegir höfn en hanna þarf veginn frá 



 

 

þjóðveginum og að þeim stað þar sem höfnin verður staðsett og í kjölfarið að bjóða verkið út og 

koma því til framkvæmda. 

 

 

Raforkuöryggi: Akureyrarbær ítrekar mikilvægi þess að Blöndulína 3 komist í framkvæmd en hún 

hefur verið í umsagnar- og kynningarferli í 12 ár sem er fullkomlega óviðunandi m.t.t. 

rafmagnsgæða og rafmagnsöryggis fyrir allt Norðurland. Fyrir liggur einnig að skoða þarf hvernig 

best sé að tengja suðurkerfið við norðurkerfið en það mætti gera með því að tengja Brennimel í 

Borgarfirði við Blöndustöð sem yrði mikil bót fyrir dreifikerfi raforku á landinu öllu. Til þess að auka 

enn frekar öryggi kerfisins mætti skoða hálendistengingu milli norðurs og suðurs þannig að til verði 

hringtenging. Að síðustu vill Akureyrarbær taka undir með sveitarfélaginu Dalvíkurbyggð um 

mikilvægi þess að “Dalvíkurlína 2” verði komin í gagnið sem fyrst og að hún verði lögð í jörðu. 

Hringtenging fyrir Tröllaskaga er mikið öryggisatriði fyrir Akureyrarbæ til framtíðar.  

 

Hrísey:  Verkefni Brothættra byggða; Hrísey -perla Eyjafjarðar lauk árið 2019 og í markmiðum og 

framtíðarsýn sem uppfærð voru í lok verkefnis var eitt markmiðanna að ferjan verði rafvædd eða 

keypt ný ferja enda löngu kominn tími á að farið verði í orkuskipti í samgöngum, þannig að ferjan 

gangi eingöngu fyrir rafmagni. Akureyrarbær bendir á að nú sé lag að hefja þá þá vinnu. Á svæðinu 

sé bæði þekkingin og getan til að vinna þetta verkefni frá grunni. 

